
SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Mudah-mudahan kehidupan kita sentiasa dalam
naungan Allah SWT. Khatib mengingatkan para jemaah agar memberi sepenuh perhatian
kepada khutbah yang akan disampaikan dan tidak melakukan perkara-perkara yang lagha
seperti menggunakan telefon dan berbual-bual. Tumpukan perhatian pada khutbah yang
akan disampaikan, mudah-mudahan kita semua mendapat hidayah dan taufig dari Allah
SWT.

Pada hari ini, khatib akan menyampaikan khutbah yang bertajuk: “Mukjizat Teragung”.

Sebelum itu, khatib ingin mengingatkan sidang jemaah sekalian agar terus istigamah

mengimarahkan masjid, surau dan majlis-majlis ilmu, serta saling berpesan antara satu

sama lain dalam usaha menyeru melakukan kebaikan dan memberi peringatan dalam
mencegah sebarang bentuk kemungkaran seperti pergaulan bebas, rasuah, pecah
amanah, dan sebagainya.

SIDANG JEMAAH YANG DIRAHMATI ALLAH,

Allah SWT mengutuskan Rasul-Nya untuk membimbing dan memimpin umat manusia
mengurus kehidupan menurut syariat dan perintah-Nya. Bersamanya dibekalkan al-Quran
al-Karim, iaitu salah satu mukjizat teragung yang diterima oleh Baginda Rasulullah SAW
yang mengandungi pelbagai hukum dan kisah yang menjadi rujukan dan panduan kepada

kita sehingga hari kiamat nanti.

Al-Quran yang diturunkan oleh Allah SWT berperanan sebagai roh dan cahaya yang
menerangi jalan gelap dunia. Sekiranya umat manusia menjauh dan mengasingkan diri
dari al-Quran, ia diumpamakan seperti hidup tanpa roh. Allah SWT berfirman dalam Surah

al-Syuura ayat 52:

Maksudnya: “Dan demikianlah Kami wahyukan kepadamu (Muhammad) - Al-Quran
sebagai roh (yang menghidupkan hati perintah Kami; engkau tidak pernah mengetahui
(sebelum diwahyukan kepadamu): apakah Kitab (Al-Quran) itu dan tidak juga mengetahui
apakah iman itu; akan tetapi Kami jadikan Al-Quran: cahaya yang menerangi, Kami beri
petunjuk dengannya sesiapa yang Kami kehendaki di antara hamba-hamba Kami. Dan
sesungguhnya engkau (wahai Muhammad) adalah memberi petunjuk dengan Al-Quran

itu ke jalan yang lurus”.

SIDANG JEMAAH YANG DIRAHMATI ALLAH,

Al-Quran merupakan sumber utama dalam banyak lapangan urusan kehidupan manusia.
Terdapat banyak hikmah dan pengajaran yang terkandung padanya. Oleh sebab itu, Islam
sangat menganjurkan umatnya untuk menuntut ilmu dan pengkajiannya. Hal ini dapat
dilihat dengan penurunan wahyu pertama dari Surah al-‘Alaq yang berisi perintah kepada

umatnya untuk membaca atau dengan kata lain menuntut ilmu.

Al-Quran merupakan kitab yang wajib dipercayai, diyakini dan diimani. la bukan sekadar
untuk dibaca malah perlu direnungi dan diamalkan isinya sama ada yang berupa perintah

atau menjauhi segala larangan yang termaktub padanya.

Maksudnya: “Kitab al-Quran ini, tidak ada sebarang syak padanya (tentang datangnya
dari Allah dan tentang sempurnanya); ia pula menjadi petunjuk bagi orang-orang yang
(hendak) bertakwa”. (Surah al-Bagarah ayat 2)

Al-Quran juga tidak dapat ditiru dengan bentuk keindahan bahasa yang lain. Ketika
diturunkan al-Quran kepada Nabi Muhammad SAW, masyarakat ketika itu berasa kagum
dengan keindahan bahasa yang terdapat pada al-Quran. Mereka malah mendakwa
bahawa al-Quran itu merupakan karangan dan buatan Nabi Muhammad SAW. Hal ini
disanggah oleh al-Quran dan lantas mencabar kaum ketika itu untuk membuat satu surah

yang dapat menandingi al-Quran.

Maksudnya: “Dan kalau kamu ada menaruh syak tentang apa yang Kami turunkan (Al-
Quran) kepada hamba kami (Muhammad), maka cubalah buat dan datangkanlah satu
surah yang sebanding dengan Al-Quran itu, dan panggilah orang-orang yang kamu
percaya boleh menolong kamu selain dari Allah, jika betul kamu orang-orang yang benar”.
(Surah al-Bagarah ayat 23)

SIDANG JEMAAH YANG DIRAHMATI ALLAH,

Al-Quran juga merakamkan banyak senario kehidupan manusia sejak dari dahulu
sehinggalah gambaran tentang perihal hidup di alam akhirat kelak. Kisah-kisah yang
terangkum dalam al-Quran meliputi kisah yang berlaku sebelum penciptaan manusia
hingga manusia dibangkitkan semula untuk dibicarakan atas setiap yang telah diusahakan

semasa hidup di dunia. Al-Quran turut merakam kisah perjuangan hidup para Nabi dan

Rasul terdahulu sebagai bukti kebenaran ajaran dan syariat Islam yang telah ditetapkan
oleh Allah SWT. Firman Allah SWT dalam Surah Yusuf:

Maksudnya: “Demi sesungguhnya, kisah Nabi-nabi itu mengandungi pelajaran yang
mendatangkan iktibar bagi orang-orang yang mempunyai akal fikiran. (Kisah Nabi-nabi
yang terkandung dalam Al-Quran) bukanlah ia cerita-cerita yang diada-adakan, tetapi ia
mengesahkan apa yang tersebut dalam Kitab-kitab agama yang terdahulu daripadanya,
dan ia sebagai keterangan yang menjelaskan tiap-tiap sesuatu, serta menjadi hidayah

petunjuk dan rahmat bagi kaum yang (mahu) beriman”. (Surah Yusuf ayat 111)

Al-Quran turut menyeru manusia untuk menggunakan akal dan mata hati. Al-Quran juga
menggesa manusia untuk merenung, berfikir dan mengambil iktibar atas setiap perkara
yang berlaku. Jika kita teliti, dalam al-Quran banyak menggunakan perkataan, “apakah
kamu tidak melihat?”, “Apakah kamu tidak berfikir?”, “Apakah kamu tidak mengetahui?”.
Persoalan yang diajukan dalam al-Quran ini bertindak sebagai pembuka minda dan mata
hati manusia untuk melihat setiap perkara yang berlaku di sekeliling mereka. Dengan
renungan yang mendalam menggunakan akal dan mata hati, akan mendorong manusia
ke arah kesedaran hakikat diri yang sangat lemah dan bernaung di bawah kasih dan
rahmat Allah SWT semata-mata. la juga memberi kesedaran kepada diri bahawa hakikat
seluruh alam yang diciptakan ini adalah milik Allah SWT dan kita hanya meminjam dan

seterusnya tertakluk kepada perintah dan larangan-Nya.

SIDANG JEMAAH YANG DIRAHMATI ALLAH,

Al-Quran, berbalik kepada tujuan asalnya ialah sebagai petunjuk kepada manusia supaya
meniti jalan kebenaran menuju kehidupan yang abadi. la juga membawa berita gembira
kepada orang-orang yang patuh dan mengerjakan amal soleh sebagaimana diperintahkan
dan menjauhi kemungkaran sebagaimana yang dilarang. Firman Allah SWT dalam Surah

al-Israa’ ayat 9:

Maksudnya: “Sesungguhnya Al-Quran ini memberi petunjuk ke jalan yang amat betul
(agama Islam), dan memberikan berita yang menggembirakan orang-orang yang beriman

yang mengerjakan amal-amal soleh, bahawa mereka beroleh pahala yang besar”.

Nabi SAW berwasiat kepada para Sahabat dan termasuk juga kepada kita agar sentiasa
berpegang teguh dengan al-Quran yang merupakan petunjuk dan cahaya bagi manusia.
Al-Quran merupakan penjelas atas petunjuk dan pembeza antara hak dan batil. Al-Quran
merupakan rahmat dan penawar. Baginda SAW turut bimbang andai sepeninggalannya,
umat manusia mensia-siakan al-Quran dengan tidak membacanya, tidak mempelajari

isinya apatah lagi meninggalkan ajaran yang terkandung padanya.

Apabila manusia menjauhkan diri dari al-Quran, Allah SWT akan menjadikan

kehidupannya sempit dan buta ketika di akhirat. Allah SWT berfirman:

Maksudnya: “Dan sesiapa yang berpaling ingkar dari ingatan dan petunjuk-Ku, maka
sesungguhnya adalah baginya kehidupan yang sempit, dan Kami akan himpunkan dia

pada hari kiamat dalam keadaan buta”. (Surah Taha ayat 124)

Rasulullah SAW juga memberitahu bahawa dengan membaca al-Quran, pembacanya
akan diberi ganjaran setiap huruf dengan 10 ganjaran kebaikan. Al-Quran juga nanti akan
menjadi syafaat pada hari kiamat kepada setiap orang yang membacanya. Maka

perbanyakkanlah membaca al-Quran dan merenungi isinya. Sabda Rasulullah SAW:

Maksudnya: “Bacalah al-Quran kerana sesungguhnya ia akan datang pada hari Kiamat

sebagai syafaat kepada para pembacanya”. (Hadis riwayat Imam Muslim)

Sempena Majlis Tilawah dan Hafazan al-Quran Peringkat Kebangsaan 1444H/2023M
yang akan berlangsung pada 11 hingga 16 Jun 2023 bersamaan 22 hingga 27 Zulkaedah
1444H, marilah kita sama-sama mendengar dan menghayati dan ayat-ayat al-Quran yang
dibacakan oleh para gari dan gariah. Semoga kita dapat mengambil faedah dan hikmah
yang terkandung dalam setiap ayat yang dibacakan dan memberi semangat kepada kita
semua untuk mempelajari al-Quran dan menjadikan kitab suci Allah sebagai panduan

hidup seharian kita semua.

Justeru, mengakhiri khutbah pada hari ini, khatib ingin membuat beberapa rumusan;
Pertama: Al-Quran merupakan salah satu mukjizat teragung yang diterima Rasulullah
SAW untuk menjadi bekal dan panduan kepada umat manusia sehingga hari kiamat.
Kedua: Al-Quran banyak menggesa umat manusia untuk menggunakan akal dan mata
hati dengan melihat sekeliling yang menjadi bukti kekuasaan dan keagungan Allah SWT.
Ketiga: Peganglah al-Quran dengan sekemas-kemasnya. Baca, fahami dan amalkanlah
ajaran yang terkandung dalam al-Quran kerana ia jaminan kepada kita untuk keselamatan
bukan hanya di dunia bahkan keselamatan di akhirat kelak.

Firman Allah SWT:

Maksudnya: “Oleh itu, orang-orang yang beriman kepada Allah dan berpegang teguh
kepada (ajaran Al-Quran) ini, maka Allah akan memasukkan mereka ke dalam rahmat-
Nya (yang khas iaitu Syurga) dan limpah kurnia-Nya (yang tidak terkira), dan Allah akan
menunjukkan mereka ke jalan yang lurus (jalan agama Islam), yang membawa kepada-

Nya” (Surah al-Nisaa’ ayat 175)

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar Engkau
ampunkan segala dosa yang telah kami lakukan. Ya Allah! Cukupkanlah kami dengan
rezeki yang halal dan jauhkanlah kami dari rezeki yang haram. Cukupkanlah kami dengan
kurniaan-Mu dari bergantung kepada selain-Mu. Hindarkanlah kami dari sebarang fitnah,
bala bencana, waba' penyakit, perbuatan-perbuatan keji dan munkar, seperti rasuah,
salah guna kuasa dan hiburan yang melalaikan. Hanya kepada-Mu jua Ya Allah, tempat
kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisinan serta
perpecahan yang berpanjangan. Ya Allah! Tunjukkanlah kebenaran itu sebagai
kebenaran, dan kurniakanlah kami kekuatan untuk mengikutinya (memperjuangkannya),
dan tunjukkanlah yang batil itu sebagai batil dan kurniakanlah kami kekuatan untuk
menjauhinya serta menghapuskannya. Jangan jadikan yang benar dan batil itu samar-
samar bagi kami, yang akan menyebabkan kami sesat. Dan jadikanlah kami pemimpin
bagi orang-orang yang bertakwa. Jadikanlah kami dan keturunan kami orang-orang yang
istigamah mendirikan solat secara berjemaah serta tekun mengimarahkan masijid.
Sesungguhnya hanya kepada-Mu jua Ya Allah, doa kami mohon diperkenan dan diterima.

.JU\ e f.g;;i;; s <3 d;i;; Gl LgL:\LJ
ciua\ 31.79

T, 2» -~ 20 ~ s 37 _ >y /,“9,0 . ~_ s 9,9/ ’17,4 ;/ g 0oz
iy S LAl (2 R @J.éj\ 63 iy eyl Jaadb et & Sle

2 sz $7.2
\~Qj;wrblajrb.£§



E.|J=_AK'M Khutbah Jumaat Mukjizat Teragung

PO .S S-S

Nany d3b o o)LL J;,M;L;“,pj J}’;\;;Jé;i\a%\ 1,556

PR -

.QMLA/J\NAMB CJ{\ ‘N‘j,\s}



